
	1.
	ՀՀ ֆինանսների նախարարություն 

	ՀՀ 2020 թվականի պետական բյուջեով, այնպես էլ ՀՀ 2021 թվականի պետական բյուջեի նախագծով Միջոցառման համար նախատեսված գումարի շրջանակներում չի նախատեսվել Հիմնադրամի պահպանման ծախսեր և անդամավճարի վճարում: Ուստի լրացուցիչ հիմնավորման կարիք ունի վերջիններիս ֆինանսավորումն իրականացնելը Միջոցառման շրջանակներում: Ընդ որում նկատի ունենալով, որ Միջոցառման իրականացումը ՀՀ 2020թ. պետական բյուջեով նախատեսված էր իրականացնել մրցույթով ընտրված կազմակերպության կողմից, ապա անհասկանալի է թե ինչու 11 ամիս անց վերջինիս իրականացումը առանց մրցույթի վերապահվում է Հիմնադրամին: 
Բացի այդ, հիմնավորման կարիք ունի գործող և սկսնակ ՓՄՁ սուբյեկտներին ֆինանսական և ներդրումային, գործարար ուսուցողական, տեղեկատվական, խորհրդատվական աջակցության նպատակով որոշ ցուցանիշների ապահովման պարագայում, Հիմնադրամի պահպանման ծախսերի իրականացման նպատակով լրացուցիչ միջոցների նախատեսումը առանց ոչ ֆինանսական ցուցանիշների նախատեսման: Միաժամանակ Հիմնադրամի պահպանման ծախսերի 62.4 մլն դրամի մեջ ներառված է պարգևատրման կամ 13-րդ աշխատավարձի ֆինանսավորման 17.9 մլն դրամ (համապատասխան նաև ԱԱՀ գծով ծախս 3.58 մլն դրամ) որի նախատեսումը պահպանման ծախսերում պետական բյուջեի միջոցների հաշվին անընդունելի է: Ընդ որում, Նախագծին կից հաշվարկներում բացակայում է հաստիքացուցակը:
Ինչ վերաբերվում է անդամավճարին, ապա հարկ է նշել, որ համաձայն Նախագծին կից հիմնավորումների պահանջվող գումարում բացի հարկերից ներառված է նաև տույժ 920 եվրոյի չափով, ուստի պարզաբանման կարիք ունի վերջինիս առաջացման պայմանները, ինչպես նաև այն, թե անդամավճարը միանգամյա բնույթ ունի թե շարունակական է լինելու:
	Ընդունվել է
	ՀՀ 2020թ․ պետական բյուջեում 1104. ծրագրի 11001. ՓՄՁ սուբյեկտներին աջակցության ծրագրերի համակարգում և կառավարում միջոցառման (այսուհետ՝ Միջոցառում) համար առանց մրցույթի նախատեսված գումարից 65229.0 հազար դրամ հատկացումը Հիմնադրամի պահպանման ծախսերին (հոկտեմբեր-դեկտեմբեր ամիսների համար) պայմանավորված է նրանով, որ «Ներդրումների աջակցման կենտրոն» հիմնադրամը հանդիսանում է կորոնավիրուսի տնտեսական հետևանքների չեզոքացման 3-րդ և 19-րդ միջոցառումների իրականացման, ինչպես նաև «մեկ պատուհան»-ի սկզբունքով օտարերկրյա և տեղական ներդրողներին աջակցության տրամադրման պատասխանատու մարմին և նրա կողմից իրականացվել են սույն ծրագրով նախատեսված գործող և սկսնակ ՓՄՁ սուբյեկտներին ֆինանսական և ներդրումային, գործարար ուսուցողական, տեղեկատվական, խորհրդատվական աջակցության միջոցառումները։ Մասնավորապես․
Կորոնավիրուսի տնտեսական հետևանքների չեզոքացնման 19-րդ միջոցառումը հաստատելու մասին (սկսնակ կամ նորարար գործարարության զարգացման միջոցառում) 27 մայիսի 2020 թվականի ՀՀ կառավարության N 854-Լ որոշման 5-րդ կետը սահմանում է, որ միջոցառումն իրականացվում է «Ներդրումների աջակցման կենտրոն» հիմնադրամի միջոցով` արտոնյալ վարկավորման նպատակով երաշխիքների տրամադրման եղանակով: Միաժամանակ կորոնավիրուսի տնտեսական հետևանքների չեզոքացման երրորդ միջոցառումը հաստատելու մասին 26 մարտի 2020 թվականի N 357-Լ ՀՀ կառավարության որոշման 4-րդ կետի համաձայն օժանդակությունը տրամադրվում է տնտեսավարողներին Ներդրումների աջակցման կենտրոնի միջոցով, իսկ 14-րդ կետի համաձայն Ներդրումների աջակցման կենտրոնը իրականացնելու է ընթացիկ մշտադիտարկում՝ ՊԵԿ-ից, տնտեսավարողից և բանկից և/կամ ֆինանսական կազմակերպություններից ստացվող տեղեկության հիման վրա։ Ի լրումն վերոնշյալի Ներդրումների աջակցման կենտրոնը Հաայաստանում ներդրումներ իրականացնելու մտադրություն ունեցող տեղական և օտարերկրյա գործարարներին տրամադրում է «մեկ պատուհան»-ի սկզբունքով համալիր աջակցություն մի շարք ուղղություններով: Մասնավորապես, տեղեկատվություն է տրամադրվում Հայաստանի ներդրումային հնարավորությունների և պայմանների, այդ թվում՝ պետական խթանների և այլ ընթացակարգերի վերաբերյալ, ներդրողներին կենտրոնի ներկայացուցիչներն ուղեկցում են ներդրումներ իրականացնելու համար անհրաժեշտ բոլոր գործընթացներում, աջակցություն ցուցաբերում պետական մարմինների հետ աշխատանքներում: Խորհրդատվություն է տրամադրվում նաև ներդրումների իրականացման համար անհրաժեշտ ռեսուրսների, այդ թվում՝ առկա հողատարածքների և այլ անշարժ գույքի, օտարման ենթակա պետական սեփականություն հանդիսացող գույքի, համաֆինանսավորման աղբյուրների և հնարավոր ռեզիդենտ գործընկերների վերաբերյալ: Ներդրումների իրականացման ընթացքում առաջացող խնդիրներին ապահովվում է օպերատիվ արձագանք:
Պետական բյուջեի միջոցների հաշվին հիմնադրամի պահպանման ծախսերի 65.2 մլն դրամի մեջ ներառված  պարգևատրման կամ 13-րդ աշխատավարձի ֆինանսավորման 17.9 մլն դրամ (համապատասխան նաև ԱԱՀ գծով ծախս 3.58 մլն դրամ) պահպանման ծախսերում ներառելու անընդունելի լինելու դիտողության վերաբերյալ հայտնում ենք, որ տվյալ ծախսային հոդվածը հանվել է և կից ներկայացվում է նոր հաշվարկը։ Կցվում են նաև ներկայումս և մինչև ս․թ․ հոկտեմբերի 30-ը գործող հաստիքացուցակները։ Վերոնշյալի արդյունքում պահպանման ծախսերը կազմում են 37,825,200 ՀՀ դրամ ներառյալ հարկերը։

Եվրոպական Միության «Ձեռնարկությունների և փոքր ու միջին ձեռնարկությունների մրցունակություն (COSME) (2014-2020թթ.)» (Competitiveness of Enterprises and Small and Medium-sized Enterprises (COSME, 2014 to 2020)) ծրագրի անդամակցության վճարի գծով պարտավորությունները մարված են. Նախագիծը լրամշակվել է: 

	2.
	ՀՀ արդարադատության նախարարություն  

	 ««Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի թիվ 1919-Ն որոշման մեջ փոփոխություններ ու  լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ չունենք:
	
	



